
 

MNP-SÁNÁM almot ådå guoradallamvædtsagav!  

 

Mánáj- ja nuorajpsykiátralasj poliklinihkka (MNP) SÁNAM baktu (Sáme nasjåvnålasj 

máhttodievnastus – psykalasj varresvuodasuoddjim ja gárevselga) almot ådå 

kárttimvuogádagáv psykalasj varresvuoda fáhkabarggijda gudi sáme mánájt ja nuorajt sujttiji. 

Dát máhttá aj liehket viehkken mánájsuodjalussaj ja iehtjádijda. Dat sisadná 

æjgátságájdahttemav mij aj máhttá hiebaduvvat familjajda majna l ietjá kultuvralasj duogásj 

gå sábme.  

Ságájdahttem la åvddånahteduvvam “Kulturformuleringssintervjuet” milta mij la 

gatjádallamoahpestiddje mij la oassen rijkajgasskasasj DSM-V diagnåvssåvuogádagás ja mav 

moatte rijkaj fáhkabargge adni gávnadittjat pasientaj kultuvralasj kontevstav. Fáhkabargge li 

ájttsam pasientaguoradallama ma e  pasienta kultuvralasj duogátjav gåvvida li iehpedievalattja 

jali máhtti liehket ållu boasstot aj. Dát guosská sierraláhkáj psykiatrijjaj ja ietjá muodugasj 

fáhkasuorgijda manna diagnåvså e máhte dåssju symptåvmåj milta biejaduvvat.  

Ávujn æjgátságájdahttemav almodip mij sáme mánáj ja nuoraj kultuvralasj/ sosiála 

kontevstav gåvvit. Dat la hábbmiduvvam fáhkaåvddånimprosjevta nanna mav SÁNAM – 

MNP la måttijt jagijt tjadádam. Guoradallamvædtsak gávnnu sihke nuortta-, julev-, 

oarjjelsámegiellaj, dárogiellaj ja ieŋŋilsij. Sávvap sjaddá ájnas duodderæjddon sáme pasientaj 

guoradallamij BUP:an ja jut máhttá hiebaduvvat ja aneduvvat ietjá varresvuoda- ja 

sosiáladievnastusájn.  

https://finnmarkssykehuset.no/avdelinger/sami-klinihkka/sanks/bup-

karasjok#foreldreintervju-om-familiens-kultur-og-kontekst 

 

Duodden girjátjij manna li divna gatjálvisá, duogásj diedo ja oajvvadusá 

æjgátságájdahttemijda, la aj filmasj manna vuojnná gåktu gatjádallam máhttá praktihkalattjat 

tjadáduvvat. Filmma l nuorttasámegiellaj ja dat la tiekstiduvvam dárogiellaj, julevsámegiellaj 

jali oarjjelsámegiellaj (vállji iesj). Filmma l aj avtastahteduvvam oahppokurssaj (gehtja 

vuollelin)  

Dárogiellaj tæksta: https://vimeo.com/665989400 

Julevsámegiellaj tæksta: https://vimeo.com/672295329 

Oarjjelsámegiellaj tæksta: https://vimeo.com/672306440 

 

Lip aj dahkam oahppokursav (E-oahppoprográmmav) mav fáhkabargge máhtti tjadádit váj 

oadtju buorep dádjadusáv duogátjis ja oahppat æjgátságájdahttemav adnet. Kursav gávna 

dáppe:  

www.esanks.no 

Válde aktijvuodav jus ienep diedojt sidá jali girjátjijt diŋŋgut: 

Cecilie Javo, bajep dálkudiddje ja prosjæktajådediddje – SÁNAM-DjÅ 

anne.cecilie.javo@finnmarkssykehuset.no 

 

Frøydis Nystad Nilsen, bajep dálkudiddje ja avtadakoajvve – SÁNAG-MNP: 

froydis.nilsen@finnmarkssykehuset.no, tlf. 78 96 74 20.     

